Ինկորպորացիան կատարվել է ՀՀ ՆԳ նախարարի 

30.01.2026թ. թիվ 9-Լ հրամանով
24– Լ   
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆ ՈՍՏԻԿԱՆՈՒԹՅԱՆ ԵՎ ՓՐԿԱՐԱՐԱԿԱՆ ԾԱՌԱՅՈՂԻ, ՔԱՂԱՔԱՑԻԱԿԱՆ ԾԱՌԱՅՈՂԻ, ՎԱՐՉԱԿԱՆ ՈՒ ՀԱՅԵՑՈՂԱԿԱՆ ՊԱՇՏՈՆ ԶԲԱՂԵՑՆՈՂ ԱՆՁԻ, ԳՐԱՍԵՆՅԱԿԻ, ԿԱԶՄԱԿԵՐՊՈՒԹՅԱՆ ԵՎ ՀԻՄՆԱՐԿԻ ՂԵԿԱՎԱՐԻ, ԱՌԱՆՁԻՆ ԳՈՐԾԱՌՈՒՅԹՆԵՐ ՀԱՄԱԿԱՐԳՈՂ ԽՈՐՀՐԴԱԿԱՆԻ ՎԿԱՅԱԿԱՆՆԵՐԻ ՆԿԱՐԱԳՐԵՐԸ, ՁԵՎԵՐԸ ԵՎ ՏՐԱՄԱԴՐՄԱՆ ԿԱՐԳԵՐԸ ՍԱՀՄԱՆԵԼՈՒ ՄԱՍԻՆ
 
 Ղեկավարվելով Հայաստանի Հանրապետության ՀՀ վարչապետի 2023 թվականի մարտի 14-ի թիվ 270-Լ որոշմամբ հաստատված ՀՀ ներքին գործերի նախարարության կանոնադրության 19-րդ կետի 20-րդ ենթակետով. 
Հ Ր Ա Մ Ա Յ ՈՒ Մ    Ե Մ
1. Սահմանել`

1) Հայաստանի Հանրապետության ներքին գործերի նախարարության ոստիկանության ծառայողի վկայականի նկարագիրը, ձևը և տրամադրելու կարգը` համաձայն N 1 հավելվածի.

2) Հայաստանի Հանրապետության ներքին գործերի նախարարության փրկարարական ծառայողի վկայականի նկարագիրը, ձևը և տրամադրելու կարգը` համաձայն N 2 հավելվածի.
3) Հայաստանի Հանրապետության ներքին գործերի նախարարության քաղաքացիական ծառայողի, վարչական ու հայեցողական պաշտոն զբաղեցնող անձի, գրասենյակի, կազմակերպության և հիմնարկի ղեկավարի, առանձին գործառույթներ համակարգող խորհրդականի վկայականի նկարագիրը, ձևը և տրամադրելու կարգը` համաձայն N 3 հավելվածի.

2. Հայաստանի Հանրապետության ներքին գործերի նախարարության տնտեսական վարչության պետին` սույն հրամանով հաստատված կարգերի համաձայն ՀՀ ՆԳՆ մարդկային ռեսուրսների կառավարման վարչության կողմից ներկայացված հայտերի հիման վրա ապահովել վկայականների պատրաստումը, ինչպես նաև ապահովել ՀՀ ՆԳՆ ոստիկանության ծառայողներին անձնապես նույնականացնելու հնարավորություն տվող տարբերանշանների պատրաստումը և հատկացումը:

3. Հայաստանի Հանրապետության ներքին գործերի նախարարության ֆինանսաբյուջետային վարչության պետին` ապահովել վկայականների և անձնապես նույնականացնելու հնարավորություն տվող տարբերանշանների պատրաստման համար անհրաժեշտ ֆինանսական միջոցների հատկացումը:
4. Սույն հրամանն ուժի մեջ է մտնում հրապարակմանը հաջորդող օրվանից։ 
     5. Հրամանը ծանոթացնել Հայաստանի Հանրապետության ներքին գործերի նախարարության անձնակազմին:
                                                                                                          Վ.ՂԱԶԱՐՅԱՆ
                                                                                        «__07___» ___02_____2024 թ.                                                                          
                                                                                                                               քաղ. Երևան
                                                                                                         Հավելված 1

             թիվ   24 - Լ հրամանի

	
	


 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆ ՈՍՏԻԿԱՆՈՒԹՅԱՆ ԾԱՌԱՅՈՂԻ ՎԿԱՅԱԿԱՆԻ ՆԿԱՐԱԳԻՐԸ, ՁԵՎ ԵՎ ՏՐԱՄԱԴՐԵԼՈՒ ԿԱՐԳ
 
1. Սույն կարգով կանոնակարգվում են Հայաստանի Հանրապետության ներքին գործերի նախարարության (այսուհետ` ՀՀ ՆԳՆ) ոստիկանության ծառայողի վկայականի նկարագրի, ձևի և տրամադրման կարգի հետ կապված հարաբերությունները:

2. ՀՀ ՆԳՆ ոստիկանության ծառայողի վկայականը (այսուհետ` վկայական) (Ձև 1) բաղկացած է երեք մասից՝ 
1) 102x70 մմ չափսերի երկկողմանի ծալվող սև, բարձրորակ  բնական կաշվե պատյանը (այսուհետ՝ պատյան), 
2) 55x79 մմ չափսի մետաղյա կրծքանշանը (այսուհետ՝ կրծքանշան), որն ամրացվում է պատյանի դիմերեսին, 
3) 85.60x53.98 մմ չափսի պլաստիկ քարտը (այսուհետ՝ քարտ), որը տեղադրվում է պատյանի ներսի աջ հատվածում՝ թափանցիկ շերտի տակ։ Այն ունի հերթական հնգանիշ համար: 
3. Կրծքանշանն ունի հերթական համար, որը նույնական է քարտի հնգանիշ համարի հետ, որով հնարավոր է անձնապես նույնականացնել ծառայողին։ Ծառայողին անձնապես նույնականացնելու համար պատրաստվում է կրծքանշանի չափով և ձևով կտորե փոխարինող տարբերանշան, որն ամրացվում է  ծառայողի համազգեստի ձախ կողմի վերին հատվածում կարված կպչունակի վրա։
4. Քարտի վրա առկա է ոստիկանության ծառայողի 25x35 մմ չափսի գունավոր դիմահայաց, պարզորոշ երևացող ուսադիրներով լուսանկարը՝ ոստիկանության ծառայողի համազգեստով: Լուսանկարում ոստիկանության ծառայողի կոչումը պետք է համապատասխանի վկայականի տրման պահին ոստիկանության ծառայողի ունեցած կոչմանը։ Ոստիկանության ծառայողը վկայականի համար լուսանկարվում է ՀՀ կառավարության որոշմամբ սահմանված ՀՀ ՆԳՆ ոստիկանության ծառայողի աշնանային համազգեստով՝ առանց գլխարկի։ Համազգեստի վրա պետք է ամրացված լինեն մեդալների շերտաձողիկները, կրթությունը հավաստող և ծառայության ընթացքում ստացած կրծքանշանները (առկայության դեպքում):  
5. Քարտի դիմերեսի վերևի հատվածում հաջորդաբար հայերենով գրված է <<ՀՀ ՆԳՆ ՈՍՏԻԿԱՆՈՒԹՅՈՒՆ>>, նշված գրառումներից ներքև` <<ԾԱՌԱՅՈՂԱԿԱՆ ՎԿԱՅԱԿԱՆ>>;  Քարտի դիմերեսի աջ անկյունի ոչ եզրային մասում՝ հորիզոնական ողջ երկայնքով պատկերված է ՀՀ դրոշը, իսկ դրոշի եռաշերտերի վրա պատկերված է ՀՀ զինանշանը: Քարտի վրա իրար հաջորդող դաշտերում տպագրվում է ծառայողի կոչումը, ազգանունը, անունը, հայրանունը, ծառայողի զբաղեցրած պաշտոնը, նշում է կատարվում հաշվեցուցակային զենք պահելու և կրելու իրավունքի մասին: ՀՀ ՆԳՆ ոստիկանության կադրերի ռեզերվում գրանցված ծառայողներին և ՀՀ և օտարերկրյա պետությունների ՆԳՆ ուսումնական հաստատություններում սովորողներին տրամադրվող քարտում հաշվեցուցակային զենք պահելու և կրելու իրավունքի մասին նշում չի կատարվում: Լուսանկարից ներքև՝ եզրային մասում կատարվում է նշում վկայականի վավերականության ժամկետի վերաբերյալ (օրը, ամիսը, տարեթիվը)։ 
6. Քարտի դիմերեսի ներքևի հատվածում նշվում է վկայականը տրամադրող պաշտոնատար անձի պաշտոնը, ազգանունը և առանձնացվում է ստորագրության հատվածը:

7. Քարտի դարձերեսին վերևի հատվածի միջնամասում հաջորդաբար ռուսերենով գրված է <<ПОЛИЦИЯ МИНИСТЕРСТВА ВНУТРЕННИХ ДЕЛ РЕСПУБЛИКИ АРМЕНИЯ>>, նշված գրառումներից ներքև` նշվում են ոստիկանության ծառայողի կոչումը, անունը, ազգանունը՝ ռուսերեն լեզվով: Նշված գրառումներից ներքև՝ կրկին միջնամասում անգլերենով գրված է <<POLICE OF THE MINISTRY OF INTERNAL AFFAIRS OF THE REPUBLIC OF ARMENIA>>, իսկ ավելի ներքև՝ նշվում են ծառայողի կոչումը, անունը, ազգանունը՝ անգլերեն լեզվով, ինչպես նաև վկայականի վավերականության ժամկետը՝ ռուսերեն լեզվով: 
8. Ոստիկանության ծառայողի վկայականը ՀՀ ՆԳՆ ոստիկանությունում ծառայության մեջ գտնվելը, զբաղեցրած պաշտոնը, շնորհված կոչումը, ինչպես նաև ոստիկանության ծառայողին հաշվեցուցակային զենք պահելու և կրելու թույլտվությունը հավաստող պաշտոնական փաստաթուղթ է:
9. Ոստիկանության ծառայողը ծառայողական անհրաժեշտությունից ելնելով, իր լիազորությունները հավաստելու և անձը հաստատելու համար ներկայացնում է վկայական:

10. Շահադիտական կամ ծառայության հետ չկապված այլ անձնական նկատառումներից ելնելով վկայականը ներկայացնելը կամ օգտագործելը, այլ անձանց փոխանցելը, ինչպես նաև այն կորցնելը կամ վավերականության ժամկետը լրացած վկայական օգտագործելը կարող է առաջացնել օրենքով նախատեսված պատասխանատվություն:

11. Ոստիկանության ծառայողը ապահովում է իր վկայականի անվնաս պահպանությունը և պատշաճ տեսքը: 
12. Վկայականը տպագրվում, հաշվառվում և տրամադրվում է ՀՀ ՆԳՆ մարդկային ռեսուրսների կառավարման վարչության կողմից:

13. Վկայականը տրվում է 5 տարի ժամկետով:

14. Վկայական տրվում է`

1) ՀՀ ՆԳՆ ոստիկանության բարձրագույն,  գլխավոր, ավագ, միջին և կրտսեր խմբերի պաշտոններ զբաղեցնող ծառայողներին,

2) ՀՀ ՆԳՆ ոստիկանության կադրերի ռեզերվում գրանցված ոստիկանության ծառայողներին, ինչպես նաև ՀՀ և օտարերկրյա պետությունների ՆԳՆ ուսումնական հաստատություններում սովորողներին։
15. Վկայականը տրվում է ՀՀ ՆԳՆ ոստիկանությունում ծառայության անցնելու պահից 5 աշխատանքային օրվա ընթացքում՝ լուսանկար ներկայացնելուց հետո:

16. Քարտը փոխարինվում է ՀՀ ՆԳՆ ոստիկանությունում այլ պաշտոնի նշանակվելու, նոր կոչում շնորհելու, ՀՀ ՆԳՆ ոստիկանության կադրերի ռեզերվում գրանցվելու, ինչպես նաև վկայականի վավերականության ժամկետը լրանալու դեպքերում: ՀՀ ՆԳՆ ոստիկանությունում այլ պաշտոնի նշանակվելու կամ նոր կոչում շնորհելու դեպքերում ոստիկանության ծառայողը 5-օրյա ժամկետում, իսկ վավերականության ժամկետը լրանալու դեպքում՝ 5 օր առաջ ՀՀ ՆԳՆ մարդկային ռեսուրսների կառավարման վարչություն է ներկայացնում լուսանկար (այսուհետ` լուսանկար): 
ՀՀ ՆԳՆ ոստիկանության կադրերի ռեզերվում  գրանցվելու  դեպքում ոստիկանության ծառայողը 3 աշխատանքային օրվա ընթացքում ներկայանում է ՀՀ ՆԳՆ մարդկային ռեսուրսների կառավարման վարչության համապատասխան ծառայություն՝ քարտը փոխարինելու համար:

17. Փոխանակման դեպքում նոր քարտը ոստիկանության ծառայողին տրամադրվում է ՀՀ ՆԳՆ մարդկային ռեսուրսների կառավարման վարչության կողմից՝ լուսանկարը ստացվելուց հետո` 5-օրյա ժամկետում՝ նախկին քարտը հանձնելուց հետո:

18. Վկայականի պատյանը փոխարինվում է նորով՝ օգտագործման համար ոչ պիտանի դառնալու դեպքում: 
19. Ոստիկանության ծառայողը ՀՀ ՆԳՆ մարդկային ռեսուրսների կառավարման վարչությունից վկայականը ստանում է անձամբ կամ կարող է ստանալ մարդկային ռեսուրսների կառավարման վարչության համապատասխան մասնագետը կամ նրա կողմից լիազորված անձը։ 
20. ՀՀ ՆԳՆ ոստիկանության կադրային ապարատ չունեցող ստորաբաժանումների ոստիկանության ծառայողները վկայականները ստանում են ՀՀ ՆԳՆ մարդկային ռեսուրսների կառավարման վարչությունից՝ անձամբ:
21. ՀՀ ՆԳՆ ոստիկանության օպերատիվ փնտրողական վարչության պետի ստորագրությամբ վկայական տրվում է նշված վարչության գլխավոր, ավագ, միջին և կրտսեր խմբերի պաշտոններ զբաղեցնող ծառայողներին:
22. ՀՀ ՆԳՆ մարդկային ռեսուրսների կառավարման վարչության պետի ստորագրությամբ վկայական տրվում է`
1) ոստիկանության բարձրագույն, գլխավոր, ավագ, միջին և կրտսեր խմբերի պաշտոններ զբաղեցնող ծառայողներին (բացառությամբ սույն կարգի 21-րդ կետում նշված դեպքի),

2) ՀՀ ՆԳՆ ոստիկանության կադրերի ռեզերվում գրանցված ծառայողներին,

3) ՀՀ և օտարերկրյա պետությունների ՆԳՆ ուսումնական հաստատություններում սովորողներին։
23. ՀՀ ՆԳՆ ոստիկանության ստորաբաժանումների ղեկավարները պարտավոր են պարբերաբար իրականացնել ենթակաների մոտ վկայականների առկայության, դրանց վավերականության ժամկետի և վիճակի ստուգում:

24. Վկայականի կորստյան, օգտագործման համար ոչ պիտանի դառնալու դեպքում ծառայողն անմիջապես զեկուցագիր է ներկայացնում ՀՀ ՆԳՆ ոստիկանության կառուցվածքային ստորաբաժանման ղեկավարին, ով 48 ժամվա ընթացքում դրա մասին զեկուցում է վերադասության կարգով՝ ծառայողական քննություն նշանակելու և ՀՀ ՆԳՆ ներքին անվտանգության և հակակոռուպցիոն վարչություն ուղարկելու համար:
25. Վկայականի կորստյան, օգտագործման համար ոչ պիտանի դառնալու, ինչպես նաև շահադիտական կամ այլ ոչ իրավաչափ նպատակներով վկայականը ներկայացնելու կամ օգտագործելու յուրաքանչյուր փաստի առնչությամբ սահմանված կարգով ՀՀ ՆԳՆ ներքին անվտանգության և հակակոռուպցիոն վարչությունում  նշանակվում է ծառայողական քննություն, որի ընթացքում միջոցներ են ձեռնարկվում կորած վկայականը հայտնաբերելու, կորստյան կամ օգտագործման համար ոչ պիտանի դառնալու պատճառներն ու պայմանները ճշտելու, շահադիտական կամ անձնական այլ նպատակով վկայականը ներկայացնելու կամ օգտագործելու հանգամանքները պարզելու ուղղությամբ:
26. Վկայականի կորստյան կամ օգտագործման համար ոչ պիտանի դառնալու դեպքում, նոր վկայականի տրամադրումը կամ փոխարինումն իրականացվում է ընդհանուր կարգով։
27. Կորցրած վկայականն անվավեր է ճանաչվում ՀՀ ՆԳՆ մարդկային ռեսուրսների կառավարման վարչության պետի հրամանով:
28. Կորցրած վկայականը հայտնաբերելու դեպքում այն անմիջապես հանձնվում է ՀՀ ՆԳՆ մարդկային ռեսուրսների կառավարման վարչություն:
29. Ոստիկանության ծառայողը հանձնում է վկայականը`
1) իր նկատմամբ նշանակված ծառայողական քննության ժամանակահատվածում` ծառայողական լիազորությունները ժամանակավորապես դադարեցվելու դեպքում.

2) իր նկատմամբ քրեական հետապնդում իրականացնելիս` լիազորությունների ժամանակավորապես կասեցվելու դեպքում.

3) ՀՀ ՆԳՆ ոստիկանությունում ծառայությունից ազատվելու դեպքում:

30. Ոստիկանության ծառայողը, բացառությամբ փոխանակաման ներկայացնելու դեպքի, վկայականն առձեռն հանձնում է միայն իր անմիջական կամ ուղղակի ղեկավարներին, ծառայողական քննություն իրականացնող ստորաբաժանման պետին, ինչպես նաև ՀՀ ՆԳՆ մարդկային ռեսուրսների կառավարման վարչության պետին:
31. Վկայականը ոստիկանության ծառայողի կողմից չհանձնելու դեպքում այն վերցնելու պարտականությունը կրում է ծառայողի անմիջական և ուղղակի ղեկավարը, իսկ ծառայողական քննության դեպքում` նաև այն իրականացնող անձը:
32. Նախաքննության մարմնի կողմից վկայականն առգրավվելու դեպքում, ոստիկանության ծառայողը միջոցներ է ձեռնարկում այդ մասին անմիջական կամ ուղղակի ղեկավարներին հայտնելու համար, որոնք էլ գրավոր ներկայացնում են ՀՀ ՆԳՆ մարդկային ռեսուրսների կառավարման վարչություն:
33. Ոստիկանության ծառայողը ոստիկանությունում ծառայությունից ազատվելու զեկուցագրին կից ներկայացնում է նաև վկայականը:
34. ՀՀ ՆԳՆ մարդկային ռեսուրսների կառավարման վարչությունում վկայականների հաշվառումն իրականացվում է տեղեկատվական հարթակում։ 

35. Վկայականները պահվում են փակ պահարաններում:
36. ՀՀ ՆԳՆ մարդկային ռեսուրսների կառավարման վարչություն հանձնված քարտը պահվում է մինչև դրա անհրաժեշտությունը կորցնելը և ոչնչացվում է մանրացնելու եղանակով:
37. ՀՀ ՆԳՆ մարդկային ռեսուրսների կառավարման վարչության կողմից վկայականների ոչնչացման վերաբերյալ կազմվում է արձանագրություն, որը հաստատում է ՀՀ ՆԳՆ մարդկային ռեսուրսների կառավարման վարչության պետը: 
38. Վկայականներ տրամադրելու, պահպանելու և հաշվառելու ընթացքի նկատմամբ վերահսկողությունն իրականացնում է ՀՀ ՆԳՆ մարդկային ռեսուրսների կառավարման վարչությունը:
39. Սույն կարգի դրույթները վկայականի տրամադրման մասով տարածվում են նաև ՀՀ ՆԳՆ ներքին անվտանգության և հակակոռուպցիոն վարչության ծառայողների վրա: 
Ձև 1
 
ՀՀ ՆԳՆ ՈՍՏԻԿԱՆՈՒԹՅԱՆ ԾԱՌԱՅՈՂԻ ՎԿԱՅԱԿԱՆԸ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆ ՓՐԿԱՐԱՐԱԿԱՆ ԾԱՌԱՅՈՂԻ ՎԿԱՅԱԿԱՆԻ ՆԿԱՐԱԳԻՐԸ,
 ՁԵՎ ԵՎ ՏՐԱՄԱԴՐԵԼՈՒ ԿԱՐԳ

 
1. Սույն կարգով կանոնակարգվում են Հայաստանի Հանրապետության ներքին գործերի նախարարության փրկարար ծառայության (այսուհետ` ՀՀ ՆԳՆ ՓԾ) փրկարարական ծառայողի վկայականի նկարագրի, ձևի և տրամադրման կարգի հետ կապված հարաբերությունները:

2. ՀՀ ՆԳՆ փրկարարական ծառայողի վկայականը (այսուհետ` վկայականը)  (Ձև 2) բաղկացած է երկու մասից՝  
1) 102x70 մմ չափսի երկկողմանի ծալվող սև, բարձրորակ  բնական կաշվե պատյանը (այսուհետ՝ պատյան),
2) 85.60x53.98 մմ չափսի պլաստիկ քարտը (այսուհետ՝ քարտ), որը տեղադրվում է  պատյանի ներսի աջ հատվածում՝ թափանցիկ շերտի տակ։ Այն ունի հերթական հինգանիշ համար:
3․ Քարտի վրա առկա է փրկարարական ծառայողի 25x35 մմ չափսի գունավոր դիմահայաց, պարզորոշ երևացող ուսադիրներով լուսանկարը՝ փրկարարական ծառայողի համազգեստով: Լուսանկարում փրկարարական ծառայողի կոչումը պետք է համապատասխանի վկայականի տրման պահին փրկարարական ծառայողի ունեցած կոչմանը։ Փրկարարական ծառայողը վկայականի համար լուսանկարվում է ՀՀ կառավարության որոշմամբ սահմանված ՀՀ ՆԳՆ ՓԾ փրկարարական ծառայողի աշնանային համազգեստով՝ առանց գլխարկի։ Համազգեստի վրա պետք է ամրացված լինեն մեդալների շերտաձողիկները, կրթությունը հավաստող և ծառայության ընթացքում ստացած կրծքանշանները  (առկայության դեպքում): 
4. Քարտի դիմերեսի վերևի հատվածում հաջորդաբար հայերենով գրված է <<ՀՀ ՆԳՆ ՓՐԿԱՐԱՐ ԾԱՌԱՅՈՒԹՅՈՒՆ>>, նշված գրառումներից ներքև` <<ԾԱՌԱՅՈՂԱԿԱՆ ՎԿԱՅԱԿԱՆ>>;  Քարտի դիմերեսի աջ անկյունի ոչ եզրային մասում՝ հորիզոնական ողջ երկայնքով պատկերված է ՀՀ դրոշը, իսկ դրոշի եռաշերտերի վրա պատկերված է ՀՀ զինանշանը: Քարտի վրա իրար հաջորդող դաշտերում տպագրվում է ծառայողի կոչումը, ազգանունը, անունը, հայրանունը, ծառայողի զբաղեցրած պաշտոնը, նշում է կատարվում հաշվեցուցակային զենք պահելու և կրելու իրավունքի մասին: ՀՀ ՆԳՆ ՓԾ կադրերի ռեզերվում գրանցված ծառայողներին և ՀՀ և օտարերկրյա պետությունների ՆԳՆ ուսումնական հաստատություններում սովորողներին տրամադրվող քարտում հաշվեցուցակային զենք պահելու և կրելու իրավունքի մասին նշում չի կատարվում: Լուսանկարից ներքև՝ եզրային մասում կատարվում է նշում վկայականի վավերականության ժամկետի վերաբերյալ (օրը, ամիսը, տարեթիվը)։ 

5. Քարտի դիմերեսի ներքևի հատվածում նշվում է վկայականը տրամադրող պաշտոնատար անձի պաշտոնը, ազգանունը և առանձնացվում է ստորագրության հատվածը:

6. Քարտի դարձերեսին վերևի հատվածի միջնամասում հաջորդաբար ռուսերենով գրված է <<СПАСАТЕЛЬНАЯ СЛУЖБА МИНИСТЕРСТВА ВНУТРЕННИХ ДЕЛ РЕСПУБЛИКИ АРМЕНИЯ>>, նշված գրառումներից ներքև` նշվում են փրկարարական ծառայողի կոչումը, անունը, ազգանունը՝ ռուսերեն լեզվով: Նշված գրառումներից ներքև՝ կրկին միջնամասում անգլերենով գրված է <<RESCUE SERVICE OF THE MINISTRY OF INTERNAL AFFAIRS OF THE REPUBLIC OF ARMENIA>>, իսկ ավելի ներքև՝ նշվում են փրկարարական ծառայողի կոչումը, անունը, ազգանունը՝ անգլերեն լեզվով, ինչպես նաև վկայականի վավերականության ժամկետը՝ ռուսերեն լեզվով: 
7. Փրկարարական ծառայողի վկայականը ՀՀ ՆԳՆ ՓԾ ծառայության մեջ գտնվելը, զբաղեցրած պաշտոնը, շնորհված կոչումը, ինչպես նաև ծառայողին հաշվեցուցակային զենք պահելու և կրելու թույլտվությունը հավաստող պաշտոնական փաստաթուղթ է:

8. Փրկարարական ծառայողը ծառայողական անհրաժեշտությունից ելնելով, իր լիազորությունները հավաստելու և անձը հաստատելու համար ներկայացնում է վկայական:

9. Շահադիտական կամ ծառայության հետ չկապված այլ անձնական նկատառումներից ելնելով վկայականը ներկայացնելը կամ օգտագործելը, այլ անձանց փոխանցելը, ինչպես նաև այն կորցնելը կամ վավերականության ժամկետը լրացած վկայական օգտագործելը կարող է առաջացնել օրենքով նախատեսված պատասխանատվություն:

10. Փրկարարական ծառայողը ապահովում է իր վկայականի անվնաս պահպանությունը և պատշաճ տեսքը:

11.  Վկայականը տպագրվում, հաշվառվում և հատկացվում է ՀՀ ՆԳՆ մարդկային ռեսուրսների կառավարման վարչության կողմից:

12. Վկայականը տրվում է 5 տարի ժամկետով:

13. Վկայական տրվում է`

1) ՀՀ ՆԳՆ ՓԾ ղեկավարին ու տեղակալներին, բարձրագույն,  գլխավոր, ավագ, միջին և կրտսեր խմբերի պաշտոններ զբաղեցնող ծառայողներին,

2) ՀՀ ՆԳՆ ՓԾ կադրերի ռեզերվում գրանցված փրկարարական ծառայողներին, ինչպես նաև ՀՀ և օտարերկրյա պետությունների ՆԳՆ ուսումնական հաստատություններում սովորողներին։
14. Վկայականը տրվում է ՀՀ ՆԳՆ ՓԾ ծառայության անցնելու պահից 5 աշխատանքային օրվա ընթացքում՝ լուսանկար ներկայացնելուց հետո:

15. Քարտը փոխարինվում է ՀՀ ՆԳՆ փրկարար ծառայությունում այլ պաշտոնի նշանակվելու, նոր կոչում շնորհելու, ՀՀ ՆԳՆ ՓԾ կադրերի ռեզերվում գրանցվելու, ինչպես նաև վկայականի վավերականության ժամկետը լրանալու դեպքերում: ՀՀ ՆԳՆ փրկարար ծառայությունում այլ պաշտոնի նշանակվելու կամ նոր կոչում շնորհելու դեպքերում փրկարարական ծառայողը 5-օրյա ժամկետում, իսկ վավերականության ժամկետը լրանալու դեպքում՝ 5 օր առաջ ՀՀ ՆԳՆ մարդկային ռեսուրսների կառավարման վարչություն է ներկայացնում լուսանկար (այսուհետ՝ լուսանկար): 
ՀՀ ՆԳՆ ՓԾ կադրերի ռեզերվում գրանցվելու դեպքում փրկարարական ծառայողը 3 աշխատանքային օրվա ընթացքում ներկայանում  է ՀՀ ՆԳՆ մարդկային ռեսուրսների կառավարման վարչության համապատասխան ծառայություն՝ քարտը փոխարինելու համար:

16. Փոխանակման դեպքում նոր քարտը փրկարարական ծառայողին տրամադրվում է ՀՀ ՆԳՆ մարդկային ռեսուրսների կառավարման վարչության կողմից լուսանկարը ստացվելուց հետո` 5- օրյա ժամկետում՝ նախկին քարտը հանձնելուց հետո:

17. Պատյանը փոխարինվում է նորով՝ օգտագործման համար ոչ պիտանի դառնալու դեպքում:

18. Փրկարարական ծառայողը ՀՀ ՆԳՆ մարդկային ռեսուրսների կառավարման վարչությունից վկայականը ստանում է անձամբ կամ կարող է ստանալ մարդկային ռեսուրսների կառավարման վարչության համապատասխան մասնագետը կամ նրա կողմից լիազորված անձը:

19. ՀՀ ՆԳՆ ՓԾ կադրային ապարատ չունեցող ստորաբաժանումների փրկարարական ծառայողները վկայականը ստանում են ՀՀ ՆԳՆ մարդկային ռեսուրսների կառավարման վարչությունից՝ անձամբ:
20.  ՀՀ ՆԳՆ մարդկային ռեսուրսների կառավարման վարչության պետի ստորագրությամբ վկայական տրվում է`
1) ՓԾ ղեկավարին ու տեղակալներին, բարձրագույն, գլխավոր, ավագ, միջին և կրտսեր խմբերի պաշտոններ զբաղեցնող ծառայողներին,

2) ՀՀ ՆԳՆ ՓԾ կադրերի ռեզերվում գրանցված ծառայողներին,

3) ՀՀ և օտարերկրյա պետությունների ՆԳՆ ուսումնական հաստատություններում։
21. ՀՀ ՆԳՆ ՓԾ ստորաբաժանումների ղեկավարները պարտավոր են պարբերաբար իրականացնել ենթակաների մոտ վկայականների առկայության, դրանց վավերականության և վիճակի ստուգում:
22. Վկայականի կորստյան, օգտագործման համար ոչ պիտանի դառնալու դեպքում ծառայողն անմիջապես զեկուցագիր է ներկայացնում ՀՀ ՆԳՆ ՓԾ ստորաբաժանման ղեկավարին, ով 48 ժամվա ընթացքում դրա մասին զեկուցում է վերադասության կարգով՝ ծառայողական քննություն նշանակելու և ՀՀ ՆԳՆ ներքին անվտանգության և հակակոռուպցիոն վարչություն ուղարկելու համար:
23. Վկայականի կորստյան, օգտագործման համար ոչ պիտանի դառնալու, ինչպես նաև շահադիտական կամ այլ ոչ իրավաչափ նպատակներով վկայականը ներկայացնելու կամ օգտագործելու յուրաքանչյուր փաստի առնչությամբ սահմանված կարգով ՀՀ ՆԳՆ ներքին անվտանգության և հակակոռուպցիոն վարչությունում  նշանակվում է ծառայողական քննություն, որի ընթացքում միջոցներ են ձեռնարկվում կորած վկայականը հայտնաբերելու, կորստյան կամ օգտագործման համար ոչ պիտանի դառնալու պատճառներն ու պայմանները ճշտելու, շահադիտական կամ անձնական այլ նպատակով վկայականը ներկայացնելու կամ օգտագործելու հանգամանքները պարզելու ուղղությամբ:
24. Վկայականի կորստյան կամ օգտագործման համար ոչ պիտանի դառնալու դեպքում, նոր վկայականի տրամադրումը կամ փոխարինումն իրականացվում է ընդհանուր կարգով։
25.  Կորցրած վկայականն անվավեր է ճանաչվում ՀՀ ՆԳՆ մարդկային ռեսուրսների կառավարման վարչության պետի հրամանով:
26. Կորցրած վկայականը հայտնաբերելու դեպքում այն անմիջապես հանձնվում է ՀՀ ՆԳՆ մարդկային ռեսուրսների կառավարման վարչություն:
27. Փրկարարական ծառայողը հանձնում է վկայականը`
1) իր նկատմամբ նշանակված ծառայողական քննության ժամանակահատվածում` ծառայողական լիազորությունները ժամանակավորապես կասեցվելու դեպքում.

2) իր նկատմամբ քրեական հետապնդում իրականացնելիս` լիազորությունների ժամանակավորապես կասեցվելու դեպքում.
3) ՀՀ ՆԳՆ փրկարար ծառայությունից ազատվելու դեպքում:

28. Փրկարարական ծառայողը, բացառությամբ փոխանակման ներկայացնելու դեպքի, վկայականն առձեռն հանձնում է միայն իր անմիջական կամ ուղղակի ղեկավարներին, ծառայողական քննություն իրականացնող ստորաբաժանման պետին, ինչպես նաև ՀՀ ՆԳՆ մարդկային ռեսուրսների կառավարման վարչության պետին:
29. Վկայականը փրկարարական ծառայողի կողմից չհանձնելու դեպքում այն վերցնելու պարտականությունը կրում է փրկարարական ծառայողի անմիջական և ուղղակի ղեկավարը, իսկ ծառայողական քննության դեպքում` նաև այն իրականացնող անձը:
30. Նախաքննության մարմնի կողմից վկայականն առգրավվելու դեպքում, փրկարարական ծառայողը միջոցներ է ձեռնարկում այդ մասին անմիջական կամ ուղղակի ղեկավարներին հայտնելու համար, ովքեր էլ գրավոր ներկայացնում են ՀՀ ՆԳՆ մարդկային ռեսուրսների կառավարման վարչություն:
31. Փրկարարական  ծառայողը փրկարար ծառայությունից ազատվելու զեկուցագրին կից ներկայացնում է նաև իր վկայականը:
32. ՀՀ ՆԳՆ մարդկային ռեսուրսների կառավարման վարչությունում վկայականի հաշվառումն իրականացվում է տեղեկատվական հարթակում։
33. Վկայականները պահվում են փակ պահարաններում:
34. ՀՀ ՆԳՆ մարդկային ռեսուրսների կառավարման վարչություն հանձնված քարտը պահվում է մինչև դրա անհրաժեշտությունը կորցնելը և ոչնչացվում է մանրացնելու եղանակով:
35. ՀՀ ՆԳՆ մարդկային ռեսուրսների կառավարման վարչության կողմից  վկայականների ոչնչացման վերաբերյալ կազմվում է արձանագրություն, որը հաստատում է ՀՀ ՆԳՆ մարդկային ռեսուրսների կառավարման վարչության պետը։
36. Վկայականներ տրամադրելու, պահպանելու և հաշվառելու ընթացքի նկատմամբ վերահսկողությունն իրականացնում է ՀՀ ՆԳՆ մարդկային ռեսուրսների կառավարման վարչությունը:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆ ՔԱՂԱՔԱՑԻԱԿԱՆ ԾԱՌԱՅՈՂԻ, ՎԱՐՉԱԿԱՆ ՈՒ  ՀԱՅԵՑՈՂԱԿԱՆ ՊԱՇՏՈՆ ԶԲԱՂԵՑՆՈՂ ԱՆՁԻ, ԳՐԱՍԵՆՅԱԿԻ, ԿԱԶՄԱԿԵՐՊՈՒԹՅԱՆ ԵՎ ՀԻՄՆԱՐԿԻ ՂԵԿԱՎԱՐԻ, ԱՌԱՆՁԻՆ ԳՈՐԾԱՌՈՒՅԹՆԵՐ ՀԱՄԱԿԱՐԳՈՂ ԽՈՐՀՐԴԱԿԱՆԻ ՎԿԱՅԱԿԱՆԻ ՆԿԱՐԱԳԻՐԸ, ՁԵՎ ԵՎ ՏՐԱՄԱԴՐԵԼՈՒ ԿԱՐԳ
1. Սույն կարգով կանոնակարգվում են Հայաստանի Հանրապետության ներքին գործերի նախարարության (այսուհետ` ՀՀ ՆԳՆ) քաղաքացիական ծառայողի, վարչական ու հայեցողական պաշտոն զբաղեցնող անձի, գրասենյակի, կազմակերպության և հիմնարկի ղեկավարի, առանձին գործառույթներ համակարգող խորհրդականի, վկայականի նկարագրի, ձևի և տրամադրման հետ կապված հարաբերությունները:

2. ՀՀ ՆԳՆ քաղաքացիական ծառայողի, վարչական ու հայեցողական պաշտոն զբաղեցնող անձի, գրասենյակի, կազմակերպության և հիմնարկի ղեկավարի,  առանձին գործառույթներ համակարգող խորհրդականի վկայականը (այսուհետ` վկայական) (Ձև 3) բաղկացած է երկու մասից՝ 

1) 102x70 մմ չափսի երկկողմանի ծալվող սև,  բարձրորակ  բնական  կաշվե պատյանը (այսուհետ՝ պատյան), 

2) 85.60x53.98 մմ չափսի պլաստիկ քարտը (այսուհետ՝ քարտ), որը տեղադրվում է պատյանի ներսի աջ հատվածում՝ պլաստիկ շերտի տակ։ Այն ունի հերթական հինգանիշ համար: 
3․ Քարտի վրա առկա է ՀՀ ՆԳՆ քաղաքացիական ծառայողի, վարչական ու հայեցողական պաշտոն զբաղեցնող անձի, գրասենյակի, կազմակերպության և հիմնարկի ղեկավարի, առանձին գործառույթներ համակարգող խորհրդականի 25x35 մմ չափսի գունվոր, դիմահայաց լուսանկար՝ դասական հագուստով։ 
4. Քարտի դիմերեսի վերևի հատվածում հաջորդաբար հայերենով գրված է <<ՀՀ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ>>, նշված գրառումներից ներքև` <<ԾԱՌԱՅՈՂԱԿԱՆ ՎԿԱՅԱԿԱՆ>>;  Քարտի դիմերեսի աջ անկյունի ոչ եզրային մասում՝ հորիզոնական ողջ երկայնքով պատկերված է ՀՀ դրոշը, իսկ դրոշի եռաշերտերի վրա պատկերված է ՀՀ զինանշանը: Քարտի վրա իրար հաջորդող դաշտերում տպագրվում է աշխատողի ազգանունը, անունը, հայրանունը, աշխատողի զբաղեցրած պաշտոնը: Լուսանկարից ներքև՝ եզրային մասում, կատարվում է նշում վկայականի վավերականության ժամկետի վերաբերյալ (օրը, ամիսը, տարեթիվը):
5. Քարտի դիմերեսի ներքևի հատվածում նշվում է վկայականը տրամադրող պաշտոնատար անձի պաշտոնը, ազգանունը և առանձնացվում է ստորագրության հատվածը:

6. Քարտի դարձերեսին վերևի հատվածի միջնամասում հաջորդաբար ռուսերենով գրված է <<МИНИСТЕРСТВО ВНУТРЕННИХ ДЕЛ РЕСПУБЛИКИ АРМЕНИЯ>>, նշված գրառումներից ներքև` նշվում են աշխատողի անունը, ազգանունը՝ ռուսերեն լեզվով: Նշված գրառումներից ներքև՝ կրկին միջնամասում անգլերենով գրված է <<MINISTRY OF INTERNAL AFFAIRS OF THE REPUBLIC OF ARMENIA>>, իսկ ավելի ներքև՝ նշվում են աշխատողի անունը, ազգանունը՝  անգլերեն լեզվով, ինչպես նաև վկայականի վավերականության ժամկետը՝ ռուսերեն լեզվով: 
7. ՀՀ ՆԳՆ քաղաքացիական ծառայողի, վարչական ու հայեցողական պաշտոն զբաղեցնող անձի, գրասենյակի, կազմակերպության և հիմնարկի ղեկավարի,  առանձին գործառույթներ համակարգող խորհրդականի վկայականը ՀՀ ՆԳՆ համակարգում աշխատանքի մեջ գտնվելը, զբաղեցրած պաշտոնը հավաստող պաշտոնական փաստաթուղթ է:

8. ՀՀ ՆԳՆ քաղաքացիական ծառայողը, վարչական ու հայեցողական պաշտոն զբաղեցնող անձը, գրասենյակի, կազմակերպության և հիմնարկի ղեկավարը, առանձին գործառույթներ համակարգող խորհրդականն անհրաժեշտությունից ելնելով, իր լիազորությունները հավաստելու և անձը հաստատելու համար ներկայացնում է վկայական:

9. Շահադիտական կամ ծառայության հետ չկապված այլ անձնական նկատառումներից ելնելով վկայականը ներկայացնելը կամ օգտագործելը, այլ անձանց փոխանցելը, ինչպես նաև այն կորցնելը կամ վավերականության ժամկետը լրացած վկայական օգտագործելը կարող է առաջացնել օրենքով նախատեսված պատասխանատվություն:

10. ՀՀ ՆԳՆ քաղաքացիական ծառայողը, վարչական ու հայեցողական պաշտոն զբաղեցնող անձը, գրասենյակի, կազմակերպության և հիմնարկի ղեկավարը,  առանձին գործառույթներ համակարգող խորհրդականն ապահովում է իր վկայականի անվնաս պահպանությունը և պատշաճ տեսքը:

11. Վկայականը տպագրվում, հաշվառվում և տրամադրվում է ՀՀ ՆԳՆ մարդկային ռեսուրսների կառավարման վարչության կողմից:

12․  Վկայականը տրվում է 5 տարի ժամկետով:

13. Վկայական տրվում է`

1) ՀՀ ՆԳՆ քաղաքացիական ծառայողին, վարչական ու հայեցողական պաշտոն զբաղեցնող անձին,  գրասենյակի, կազմակերպության և հիմնարկի ղեկավարին, առանձին գործառույթներ համակարգող խորհրդականին, 
2) ՀՀ ՆԳՆ քաղաքացիական ծառայության կադրերի ռեզերվում գրանցված աշխատողներին:

14. Վկայականը տրվում է ՀՀ ՆԳՆ համակարգում աշխատանքի անցնելու պահից 5 աշխատանքային օրվա ընթացքում՝ լուսանկար ներկայացնելուց հետո։

15. Քարտը փոխարինվում է ՀՀ ՆԳՆ համակարգում այլ պաշտոնի նշանակվելու,  ՀՀ ՆԳՆ կադրերի ռեզերվում գրանցվելու, ինչպես նաև վկայականի վավերականության ժամկետը լրանալու դեպքերում: ՀՀ ՆԳՆ համակարգում այլ  պաշտոնի նշանակվելու դեպքում  քաղաքացիական ծառայողը, վարչական ու հայեցողական պաշտոն զբաղեցնող անձը, գրասենյակի, կազմակերպության և հիմնարկի ղեկավարը, առանձին գործառույթներ համակարգող խորհրդականը 5-օրյա ժամկետում, իսկ վավերականության ժամկետը լրանալու դեպքում 5 օր առաջ  ՀՀ ՆԳՆ մարդկային ռեսուրսների կառավարման վարչություն է ներկայացնում լուսանկար (այսուհետ՝ լուսանկար):
16. Փոխանակման դեպքում նոր քարտը տրամադրվում են ՀՀ ՆԳՆ մարդկային ռեսուրսների կառավարման վարչության կողմից լուսանկարը ստացվելուց հետո` 5-օրյա ժամկետում՝ նախկին քարտը հանձնելուց հետո:

17. Պատյանը փոխարինվում է նորով՝ օգտագործման համար ոչ պիտանի դառնալու դեպքում:

18. Վկայականը ստանում է ՀՀ ՆԳՆ մարդկային ռեսուրսների կառավարման վարչությունից:

19. ՀՀ ՆԳՆ քաղաքացիական ծառայողը, վարչական ու հայեցողական պաշտոն զբաղեցնող անձը, գրասենյակի, կազմակերպության և հիմնարկի ղեկավարը,  առանձին գործառույթներ համակարգող խորհրդականը ՀՀ ՆԳՆ մարդկային ռեսուրսների կառավարման վարչությունից վկայականը ստանում է անձամբ կամ կարող է ստանալ մարդկային ռեսուրսների կառավարման վարչության համապատասխան մասնագետը կամ նրա կողմից լիազորված անձը:
20․ ՀՀ ՆԳՆ մարդկային ռեսուրսների կառավարման վարչության պետի ստորագրությամբ վայական տրվում է`
 1) քաղաքացիական ծառայողին, վարչական ու հայեցողական պաշտոն զբաղեցնող անձին,  գրասենյակի, կազմակերպության և հիմնարկի ղեկավարին, առանձին գործառույթներ համակարգող խորհրդականին, 
2) ՀՀ ՆԳՆ քաղաքացիական ծառայության կադրերի ռեզերվում գրանցված աշխատողին:
21. ՀՀ ՆԳՆ ստորաբաժանումների ղեկավարները պարտավոր են պարբերաբար իրականացնել ենթակաների մոտ վկայականների առկայության, դրանց վավերականության և վիճակի ստուգում:

22. Վկայականի, բացառությամբ առանձին գործառույթներ համակարգող խորհրդականի վկայականի կորստյան, օգտագործման համար ոչ պիտանի դառնալու դեպքում աշխատողն անմիջապես դիմում է ներկայացնում ՀՀ ՆԳՆ ստորաբաժանման  ղեկավարին, ով 48 ժամվա ընթացքում դրա մասին զեկուցում է վերադասության կարգով՝ ծառայողական քննություն նշանակելու և ՀՀ ՆԳՆ ներքին անվտանգության և հակակոռուպցիոն վարչություն ուղարկելու համար:
23. Վկայականի, բացառությամբ առանձին գործառույթներ համակարգող խորհրդականի վկայականի կորստյան, օգտագործման համար ոչ պիտանի դառնալու, ինչպես նաև շահադիտական կամ այլ ոչ իրավաչափ նպատակներով վկայականը ներկայացնելու կամ օգտագործելու յուրաքանչյուր փաստի առնչությամբ սահմանված կարգով ՀՀ ՆԳՆ ներքին անվտանգության և հակակոռուպցիոն վարչությունում  նշանակվում է ծառայողական քննություն, որի ընթացքում միջոցներ են ձեռնարկվում կորած վկայականը հայտնաբերելու, կորստյան կամ օգտագործման համար ոչ պիտանի դառնալու պատճառներն ու պայմանները ճշտելու, շահադիտական կամ անձնական այլ նպատակով վկայականը ներկայացնելու կամ օգտագործելու հանգամանքները պարզելու ուղղությամբ:
23.1 Առանձին գործառույթներ համակարգող խորհրդականի վկայականի կորստյան, օգտագործման համար ոչ պիտանի դառնալու դեպքում աշխատողն անմիջապես դիմում է ներկայացնում ՀՀ ՆԳՆ ստորաբաժանման ղեկավարին։
24. Վկայականի կորստյան կամ օգտագործման համար ոչ պիտանի դառնալու դեպքում, նոր վկայականի տրամադրումը կամ փոխարինումն իրականացվում է ընդհանուր կարգով։
25. Կորցրած վկայականն անվավեր է ճանաչվում ՀՀ ՆԳՆ մարդկային ռեսուրսների կառավարման վարչության պետի հրամանով:

26. Կորցրած վկայականը հայտնաբերելու դեպքում այն անմիջապես հանձնվում է ՀՀ ՆԳՆ մարդկային ռեսուրսների կառավարման վարչություն:

27. ՀՀ ՆԳՆ քաղաքացիական ծառայողը, վարչական ու հայեցողական պաշտոն զբաղեցնող անձը, գրասենյակի, կազմակերպության և հիմնարկի ղեկավարը, առանձին գործառույթներ համակարգող խորհրդականը հանձնում է վկայականը`

1) իր նկատմամբ նշանակված ծառայողական քննության ժամանակահատվածում` ծառայողական լիազորությունները ժամանակավորապես դադարեցվելու դեպքում,
2) իր նկատմամբ քրեական հետապնդում իրականացնելիս` լիազորությունների ժամանակավորապես կասեցվելու դեպքում,
3) ՀՀ ՆԳՆ համակարգից աշխատանքից ազատվելու դեպքում:

28. ՀՀ ՆԳՆ քաղաքացիական ծառայողը, վարչական ու հայեցողական պաշտոն զբաղեցնող անձը, գրասենյակի, կազմակերպության և հիմնարկի ղեկավարը, առանձին գործառույթներ համակարգող խորհրդականը վկայականն առձեռն հանձնում է միայն իր անմիջական կամ ուղղակի ղեկավարներին, ծառայողական քննություն իրականացնող ստորաբաժանման պետին, ինչպես նաև ՀՀ ՆԳՆ մարդկային ռեսուրսների կառավարման վարչության պետին:

29. Վկայականը ծառայողի կողմից չհանձնելու դեպքում այն վերցնելու պարտականությունը կրում է աշխատողի անմիջական և ուղղակի ղեկավարը, իսկ ծառայողական քննության դեպքում` նաև այն իրականացնող անձը:

30. Նախաքննության մարմնի կողմից վկայականն առգրավվելու դեպքում, աշխատողը միջոցներ է ձեռնարկում այդ մասին անմիջական կամ ուղղակի ղեկավարներին հայտնելու համար, ովքեր էլ գրավոր ներկայացնում են ՀՀ ՆԳՆ մարդկային ռեսուրսների կառավարման վարչություն:

31. ՀՀ ՆԳՆ համակարգից ազատվելու դեպքում ՀՀ ՆԳՆ քաղաքացիական ծառայողը, վարչական ու հայեցողական պաշտոն զբաղեցնող անձը, գրասենյակի, կազմակերպության և հիմնարկի ղեկավարը, առանձին գործառույթներ համակարգող խորհրդականը դիմումին կից ներկայացնում է նաև իր վկայականը:
32. ՀՀ ՆԳՆ մարդկային ռեսուրսների կառավարման վարչությունում վկայականի հաշվառումն իրականացվում է տեղեկատվական հարթակում։
33. Վկայականները պահվում են փակ պահարաններում:

34. ՀՀ ՆԳՆ մարդկային ռեսուրսների կառավարման վարչություն հանձնված քարտը պահվում է մինչև դրա անհրաժեշտությունը կորցնելը և ոչնչացվում է մանրացնելու եղանակով:
35. ՀՀ ՆԳՆ մարդկային ռեսուրսների կառավարման վարչության կողմից  վկայականների ոչնչացման վերաբերյալ կազմվում է  արձանագրություն, որը  հաստատում է ՀՀ ՆԳՆ մարդկային ռեսուրսների կառավարման վարչության պետը:

36. Վկայականներ տրամադրելու, պահպանելու և հաշվառելու ընթացքի նկատմամբ վերահսկողությունն իրականացնում է ՀՀ ՆԳՆ մարդկային ռեսուրսների կառավարման վարչությունը:
Ձև 3
 
ՀՀ ՆԳՆ ՔԱՂԱՔԱՑԻԱԿԱՆ ԾԱՌԱՅՈՂԻ, ՎԱՐՉԱԿԱՆ ՈՒ ՀԱՅԵՑՈՂԱԿԱՆ ՊԱՇՏՈՆ ԶԲԱՂԵՑՆՈՂ ԱՆՁԻ, ԳՐԱՍԵՆՅԱԿԻ, ԿԱԶՄԱԿԵՐՊՈՒԹՅԱՆ ԵՎ 
ՀԻՄՆԱՐԿԻ ՂԵԿԱՎԱՐԻ ՎԿԱՅԱԿԱՆԸ

